 (
პროექტს ახორციელებს
 საქართველოს სტრატეგიული კვლევების და განვითარების ცენტრი
) (
პროექტს აფინანსებს ევროკავშირი
)


მომხმარებელთა უფლებების დაცვის პროგრამა 
„მომხმარებელი-ჯი“

საგრანტო კონკურსი:  “რას მოუტანს ასოცირების ხელშეკრულება ქართველ მომხმარებელს?“

1.  შესავალი
არასამთავრობო ორგანიზაციამ  „საქართველოს სტრატეგიული კვლევებისა და განვითარების ცენტრმა“ 2014 წლის ბოლოს, მომხმარებელი-ჯი პროგრამის ფარგლებში დაიწყო ევროკავშირის მიერ დაფინანსებული პროექტის „ევროკავშირთან ასოცირების ხელშეკრულების ზეგავლენა ქართველ მომხარებლებზე და მათი ცნობიერების ამაღლება“ (Raising Awareness of local actors on Association Agreement Implications for Georgian Consumers) განხორციელება. პროექტის მიზანია საქართველოს რეგიონებში მოსახლეობის ინფორმირება იმის თაობაზე, თუ რა ზეგავლენას მოახდენს ასოცირების ხელშეკრულების შესრულება ქართველ მომხმარებელზე. პროექტით გათვალისწინებულია ტრენინგები საზოგადოებრივი ორგანიზაციებისთვის, რეგიონული მედია საშუალებებისთვის და სკოლის პედაგოგებისთვის; კონკურსები მედიისთვის და სკოლის მოსწავლეებისთვის; მცირე გრანტები არასამთავრობო ორგანიზაციებისთვის.

2. ინფორმაცია კონკურსის შესახებ
აღნიშნული პროექტის ფარგლებში "საქართველოს სტრატეგიული კვლევებისა და განვითარების ცენტრი" იწვევს საზოგადოებრივ ორგანიზაციებს მონაწილეობა მიიღონ საგრანტო კონკურსში “რას მოუტანს ასოცირების ხელშეკრულება ქართველ მომხმარებელს?“ 
კონკურსის მიზანი
საგრანტო კონკურსის მიზანია საქართველოს რეგიონებში მოსახლეობის ინფორმირება მომხმარებელთა ინტერესებსა და უფლებებზე, მათი დაცვის საჭიროებაზე და საშუალებებზე, საქართველოში მათი დაცულობის მდგომარეობაზე, ასოცირების ხელშეკრულების განხორციელების ზეგავლენის თაობაზე ამ ინტერესებსა და უფლებებზე. კერძოდ,  სასურველია  მოცული იყოს ისეთი  საკითხები, როგორიცაა: 
· სურსათის უვნებლობა და ეტიკეტირება;
· სხვა სამომხმარებლო და სამრეწველო პროდუქციის უსაფრთხოება;
· მომხმარებლის ინფორმირება და დაცვა შეცდომაში შეყვანისგან ან მოტყუებისგან;
· მომსახურების (მათ შორის ტრანსპორტის) უსაფრთხოება;
· კონკურენციის დაცვა;
· ინტელექტუალური საკუთრების დაცვა (მათ შორის სავაჭრო ნიშნების დაცვა გაყალბებისგან);
· მომხმარებლის უფლება გააკეთოს გონივრული არჩევანი, მათ შორის ენერგოეფექტური და ეკოლოგიური დიზაინის მქონე პროდუქციის არჩევის შესაძლებლობა;
· პროდუქციის ხარისხის ინფრასტრუქტურა: სტანდარტიზაცია, სერტიფკაცია, აკრედიტაცია 
· ბუნებრივი მონოპოლიების მართვა-რეგულირება სახელმწიფოს მიერ;
· ბაზრის ზედამხედველობა;
· და სხვა.
დამატებითი მოთხოვნები
საკონკურსო პროექტით გათვალისწინებული ცნობიერების ამაღლების კამპანია მიმართული უნდა იყოს საქართველოს რეგიონების (სულ ცოტა ორი მუნიციპალიტეტის) მოსახლეობაზე. სასურველია პროექტებში რეგიონული მედიის და სკოლების ჩართვა.
კონკურსანტებს შეუძლიათ გამოიყენონ მომხმარებელი-ჯი პროგრამის მიერ მომზადებული მასალები, მათ შორის ქართველ მომხმარებელთა სოციალური კვლევა[footnoteRef:2] და დამატებითი სახელმძღვანელო სამოქალაქო განათლების გაკვეთილებისთვის[footnoteRef:3]. [2:  ხელმისაწვდომია მისამართზე http://momxmarebeli.ge/images/file_649821.pdf .]  [3:  გამოქვეყნდება აგვისტოს შუა რიცხვებში მისამართზე http://momxmarebeli.ge/?menu=5792&rec=5793 .] 

კონკურსში მონაწილეობის უფლება
კონკურსში მონაწილეობის მიღება შეუძლია საქართველოში რეგისტრირებულ ნებისმიერ არასამთავრობო ორგანიზაციას.
საგრანტო პროექტის ხანგრძლივობა:
საკონკურსო პროექტის ხანგრძლივობა შეიძლება იყოს 6-დან 10 თვემდე.
საგრანტო პროექტის დაფინანსება:
თითოეული პროექტისათვის გამოყოფილი მაქსიმალური თანხა (გრანტი) შეადგენს 2500 ევროს. კონკურსის ფარგლებში სულ დაფინანსდება 4 პროექტი.

3. საპროექტო განაცხადის წარდგენა და შედეგები
სააპლიკაციო ფორმა
კონკურსანტებმა უნდა წარმოადგინონ სრულად შევსებული თანდართული სააპლიკაციო ფორმა. 
განიხილება მხოლოდ სრულად, თანდართული სააპლიკაციო ფორმის შესაბამისად წარმოდგენილი პროექტები. განსხვავებული ფორმით წარმოდგენილი პროექტები არ განიხილება. სააპლიკაციო ფორმა  იხილეთ თანდართულ ფაილში.
განაცხადის წარდგენა
საპროექტო  განაცხადების  წარმოდგენა  შესაძლებელია როგორც  ელექტრონულად,  ელ-ფოსტის საშუალებით, ისე ნაბეჭდი სახით.
· ელექტრონული  ფორმით  საპროექტო  განაცხადის   წარმოდგენა   შესაძლებელია შემდეგ ელ-მისამართზე მისი გამოგზავნით: liatodua@csrdg.ge . გზავნილის თემად მითითებული უნდა იყოს: „საკონკურსო წინადადება“. გთხოვთ დაელოდოთ დადასტურებას იმის თაობაზე, რომ განაცხადი მიღებულია.
· ნაბეჭდი სახით საპროექტო განაცხადის წარსადგენად იგი უნდა გამოგზავნოთ ან მოიტანოთ შემდეგ მისამართზე: თბილისი, დელისის 1 შესახვევი 5ა, საქართველოს სტრატეგიული კვლევების და განვითარების ცენტრი, ტელ: (+995 32) 2399019/18, საკონტაქტო პირი: ნინო ქიტუაშვილი, მობილური ტელეფონი: 577760572. წარმოდგენილი პროექტი მოთავსებული უნდა იყოს დაბეჭდილ კონვერტში, მითითებით: „საკონკურსო წინადადება“.
განაცხადების შემოტანის ვადა
საპროექტო განაცხადების წარმოდგენის საბოლოო ვადაა 2015 წლის 11 სექტემბერი, 18:00 სთ. დაგვიანებული განაცხადები არ განიხილება.
საპროექტო განაცხადების შეფასება
საპროექტო განაცხადებს განიხილავს და ქვემოთ მითითებული კრიტერიუმების საფუძველზე შეაფასებს სტრატეგიული კვლევებისა და განვითარების ცენტრის მიერ შექმნილი საგრანტო საკონკურსო კომისია. 2015 წლის სექტემბრის ბოლომდე ყველა აპლიკანტი მიიღებს ინფორმაციას მისი საპროექტო წინადადების შეფასების თაობაზე.
თითოეული პროექტი შეფასდება შემდეგი კრიტერიუმებით:
· კონკურსის მიზნისადმი შესაბამისობა (შეუსაბამო განაცხადები არ განიხილება);
· საინფორმაციო კამპანიის ბენეფიციართა ადექვატური შერჩევა და ბენეფიციართა საერთო რაოდენობა (მაქს. 5 ქულა);
· შერჩეული საკითხების რაოდენობა და ადექვატურობა(მაქს. 5 ქულა);
· ინფორმაციის გავრცელების საშუალებების ეფექტურობა  (მაქს. 5 ქულა);
· ორგანიზაციის/პროექტის შესაძლებლობები ადექვატურად გააშუქოს შერჩეული საკითხები (მაქს 5 ქულა);
· კრეატიულობა (მაქს. 5 ქულა);
· ხარჯების რეალურობა, ხარჯთ-ეფექტურობა, თანადაფინანსება (მაქს. 5 ქულა);
· ინფორმაციის პროექტისშემდგომი გავრცელებისა და გადაცემის შესაძლებლობა (მაქს 5 ქულა).

მაქსიმალური შეფასება: 35 ქულა.

პროექტების დაწყება და თანხის გადარიცხვა
დაფინანსებული პროექტების დაწყების სავარაუდო თარიღი არის 2015 წლის 1 ოქტომბერი. საგრანტო თანხა გრანტის მიმღებს ჩაერიცხება ორ ნაწილად, მის მიერ მომზადებული ბიუჯეტის შესაბამისად. თანხა გადაირიცხება ლარებში, ევროკავშირის ოფიციალური კურსის შესაბამისად[footnoteRef:4] . [4:  იხ. http://ec.europa.eu/budget/contracts_grants/info_contracts/inforeuro/inforeuro_en.cfm ] 


4. დამატებითი ინფორმაცია აპლიკანტებისთვის
კითხვებზე პასუხი
 შესაძლო კითხვები კონკურსის მონაწილეებმა უნდა გამოგზავნონ მისამართზე liatodua@csrdg.ge. პასუხები გამოქვეყნდება ვებ-გვერდზე www.momxmarebeli.ge .

ინფორმაცია საგრანტო კონკურსის განმახორციელებელი ორგანიზაციის შესახებ
„საქართველოს სტრატეგიული კვლევების და განვითარების ცენტრი“ საზოგადოებრივი, არამომგებიანი, არაპოლიტიკური ორგანიზაციაა, რომელიც 1995 წელს შეიქმნა და გააჩნია სამოქალაქო სექტორში წარმატებული მუშაობის 20 წლიანი გამოცდილება. ცენტრი წლების განმავლობაში ეფექტურად საქმიანობს ქვეყნის განვითარებისთვის ისეთ მნიშვნელოვან სფეროებში, როგორიცაა: სამოქალაქო საზოგადოების განვითარება, ეკონომიკა და სოციალური პოლიტიკა, გარემოს დაცვა, დეცენტრალიზაცია, მომხმარებელთა უფლებები, კორპორაციული სოციალური პასუხისმგებლობა და სოციალური მეწარმეობა. დამატებითი ინფორმაციისთის იხილეთ www.csrdg.ge;  www.momxmarebeli.ge

